Honne465

Was merr su babbeld

Honnes, wo bissde donn?

Hier, omm Bischerregal.

Was machsden doo?

Ich nemm grad e Buch eraus.

Was issen dess ferr e Buch?

Ei vumm Middelalder.

Doo bissde awwer schunn driwwer weg.

Naa, noch nitt.

Isch moon doch.

Was moonsde?

Dass de iwwers Middelalder driwwer weg bist.
Ess iss e Buch iwwers rischdische Middelalder.
Ah ja, doo droi willsde lese?

Naa.

Du host doch dess Buch genumme ferrs Lese
Naa, nitt ferrs Lese

Ferr was donn?

Ferr ebbes noochzegugge.

Wie heeldden dess Buch?

Guck hier, Parzifal.

Dess hosde doch schunn gelese.
Dessweesche will isch joo ebbes noochgugge.
No, donn gugg emol.

Weil nooch emm Middelalder die Neizeit kimmt.
Bei dir?

Na, in der Geschicht.

In was ferr ne Geschicht?

Wennde su ebbes erlebst, donn hott sisch die
Kronkheit rendierd.

Eiern Honnes



